
Tutu ni tenda'a Nyavu nu taka
flaxivi xe ka fiejnu'u i Iya Jesiis

Nyavu ka'an te data'vi kuu

Maa da nani Nyavu, in tee xe inu kuechi nu Iya Nyosi
]. y nu Iya Jesucristu kuu da, te tenda'a da data'vi kuu
nu ndi uxi uu jna'a fAaxivi israelita xe ni ka ite nuu i
nitu'u fiuu faxivi, xe ka fiejnu'u i Iya Jesus.

Nandede da'a o orre xe Iya Nyosi koto jnuni fia ya

2Nani, ku'va, ki kudii ini ni orre xe ka ini ni ndidaa
nuu jnundo'o, chi dia'a ito jnuni fia Iya Nyosi, nuxe ndaa
ndijia xe ka fiejnu'u ni ya, di Aatuu. 3Te xe ka ini ni, xe
orre xe ka fiunee ni in jnundo'o, jnundo'o xa'a chindee fa
nandede kutexii ga anu o xe chindikun o Iya Nyosi. 4 Te orre
xe xe ama ni kutexii anu ni, ki kuendetu ni jnu'u ya te ki
kaka ndaa ni ichi ya te ma kumani in xe ndandi'i ni.

5Ko nuxe nde in ni ndandi'i xenijnuni, kua'a xe ki kuini ni
nandede ki da'a ni, ki kakan ta'vi ni nu Iya Nyosi, te maa ya
taji xenijnuni ya. Chi jna'a ini ya xe kufia'a ya nadaa
xenijnuni ka ndandi'i taka fiaxivi xe ka ikan i nu ya.

6Te orre xe ki kakan ta'vi ni nu Iya Nyosi, ki kuejnu'u ni ya
ni ini ni anu ni, xe kuu da'a ya taka, ko ma ki ndaxu'u ni.
Chi xondo ndidita ini i xe kani ini xe ma ndaku ya da'a ya
taka xe kuu ini ya, kuu i mudu ndute mar xe orre xe'e
deen tachi, dia'a xa'a, dia'a xukan nii ndute. 7 Nuxe ni
ka ndidita ini ni, ma ki kundetu ni xe taji Iya Nyosi in xe
kakan ni nu ya. 8Chi vijna tuku fieni ini ni, te xujnee ni
dama ga fieni ini ni, te Aatuu xijnii ni jnu'u ka'an ni.

9In fiani o xe kunda'vi i, kuedi xe fiatuu kanuu i nu Auu
fiaxivi, ko na kudii ini i, chi kanuu deen ga i nu Iya Nyosi.
10Ko in fani o xe kuika deen te, na kudii ini te, chi xe ama ini
te xe maa Iya Nyosi fiatuu da'a ya kuenda mediu te, di taka
in xe iyo xe kaa te. Te xee in kivi xe taka faxivi kuika ki
kuu i, te naa taka xe ka neva'a i, diukan nava'a ka dii in

ita xuku te ka i'i i. 1! Orre xe inu iya nikandii, te daa deen
ka'ni, ka xichi ita, kuedi xe luu deen ni xu ito. Diukan ni jna'a
kuu in fiaxivi kuika orre xe naa i ii taka xe neva'a i.

Nandede ito jnuni fia Iyanyosi

12Xondo ka ini jnundo'o te ndaku i xe ma kenekava i da'a i
xe u'u, kuini ka'an xe ni ndaku i nuxe u'u te ndani'i ta'vi anu i
nde andivi, nu kuteku i ni kani ni ika ni, chi dia'a ni ka'an maa
Iya Nyosi xe ki kukuu taka faxivi xe kuini va'a i nu ya.

13Ko nuxe nde in fiaxivi kuu ini i xe da'a i in xe u'u, ma ki
kani ini i xe Iya Nyosi daka'an fia, chi maa ya ma kivi ma fiuu
da'a ya xe u'u, te ma kivi ma fiuu da'a ya xe ni xe in faxivi
kani ini i di kuu ini i xe da'a i in xe u'u. 1*Du'va, maa faxivi
kuu ini i xe da'a i in xe u'u, ndogani xe fiendetu i nuxe u'u
fiunee xenijnuni i, te ka da'a i xe u'u. 1> Orre xe kufie'nu xe
u'u ini anu i kenekava i xe da'a i in xika kuechi nu Iya Nyosi,
te diukan maani maa xe u'u fiu'u ini i xe da'a i te xe u'u
xukan ndakueka fia xe kuu i ni kani ni ika nde andeya.

16 Nani, ku'va, ma ki kava nee ni te ma ki danda'vi ni
maa ni. Chi Iya Nyosi fiatuu daka'an fia ya xe ki da'a ni xe u'u.
17 Taka nyaa xe va'a veji nde andivi, maa tata o Iya Nyosi taji,
divi ni maa ya ni da'a taka xe jnuu nde andivi: iya nikandii,
iya xo00, te dani jna'a taka iya. Te fiatuu dama Iya Nyosi, chi
fiadi in kuenda'vi kuu ya. 8 Dani jna'a maa ya ni kuu ini xe
ndaka'an de'e fia ya, divi ku ni dane'e fia ya ichi ndaa, kua'a
xe kaku anu o te dia'a ka ndakuu o de'e ki'na ga ya.

Nandede kaka ndaa o ichi Iyanyosi

19Nani, ku'va, fiama ki ndaduji ni jnu'u ka xu nini do'o ni te
ki kani ini ni ki'na ga xuka te ki ka'an ni, te ku'un kuee ini ni
ma ki ndakiti'ni xachi ni. 20 Chi in fiaxivi ndakiti'ni deen fiatuu
ndachifiu'u i Iya Nyosi. 2! Divi ku, ki dandoo ni taka xe u'y,
taka xe nee xe fiuu xe ka da'a ni, te ki kueta'vi ni taka jnu'u ya
xe ni kee ini anu ni, chi jnu'u Iya Nyosi kuu dakaku fia.

22Te ki kuendetu ni jnu'u ya, ki kunini do'o ni ko dani jna'a
ki kuendetu ni chi nuxe ma kuendetu ni kuenda danda'vi ni
maa ni. 23 Xondo nini do'o jnu'u ya, ko fiatuu da'a i nava'a ka'an
jnu'u ya, kuu i mudu in fiaxivi xe ito ndee i nuu i nu in espejo.
241to ndee i maa i, ko orre ndakoto xata i naa ini i nandede ito i.

25Ko xondo fiendetu taka jnu'u Iya Nyosi xe xu nini
do'o i na kuvete i chi taka in xe da'a i, kee va'a ndogani
xe fiendetu i nu ya. Chi jnu'u Iya Nyosi kuu in ley va'a
deen, xe ma kua'a jnu'u da'a o xika kuechi.

26 Nuxe iyo in fiaxivi xe fieni ini i xe flaxivi va'a deen kuu i
ko kana ga jnu'u ndeva'a xu'u i kuenda danda'vi i maa i, te
tuu na ni kuenda xe ka'an i xe fiejnu'u i Iya Nyosi.

27Dia'a ka'an tata o Iya Nyosi xe kanuu deen xe
da'a o xe va'a nuxe ichi ndaa xe fiejnu'u o ya:

Xe na chindee o duchi kuechi xe fiatuu tata fiatuu nana i.

Xe chindee o in fiadi'i xe ni i'i xii fia na chindee o fia
orre xe fiunee fia in jnundo’o,

te xe ma da'a o xe u'u xe iyo nu fAiuu fAaxivi xa'a.

Ma ki kani ini ni xe kanuu deen ga naxivi
kuika, madiga fiaxivi kunda'vi

Nani, ku'va, vijna xe dia'a ka fiejnu'u ni Iya Jesucristu

Iya tejnuni nu o, ma ki kani ini ni xe kanuu
deen ga in faxivi, madiga inga i.

2Na ka'an ni ga o xe ni ka ndanijna'a ni xe ka ndachifiu'u ni
Iya Nyosi. Te xee in tee kuika xe xi'i kue'e de'e oro diki
nda'a te, te luu deen kaa da'ma te chi da'ma va'a deen
ga kuu. Ko divi ni orre xukan xee in tee kunda'vi xe ni
jne'e deen da'ma te xe kuenda ni kachi ga ni.

3Te kufia'a ni nu tee kuika,

—Xa'a ni in titeyu kunukoo ni.
Ko nu tee kunda'vi ka'an ni nu te,
—Maa ni chi kunu kuifii ni di kukoo ni nu fiu'u ni ifia.

4Nuxe dia'a ki da'a ni, kuini ka'an xe nda'a xifiu'u ni
fiaxivi kanuu te dakediko ni fiaxivi kunda'vi, nuxe
dia'a ka da'a ni ka ndakuu ni mudu in tee iyo jnifiu
xe flatuu dandaa va'a ni in kuechi faxivi.

5Nani, ku'va, ki kunini do'o va'a ni taka jnu'u ka'an da:

Ni kaji Iya Nyosi fiaxivi kunda'vi kua'a xe na kuejnu'u i
ni ini ni anu i taka jnu'u maa ya, te dia'a kuu mudu ndukuika i
chi ndani'i ta'vi anu i nde andivi, dia'a nava'a ni ka'an maa
Iya Nyosi xe kukuu taka nyaa faxivi xe ka kuini va'a i nu ya.

6 Ko maa ni chi kuenda ka dakediko ni Aaxivi kunda'vi te kai
nda'a xifiu'u deen ga ni fiaxivi kuika. ;Naku fiatuu ka tuu ini ni

xe tee kuika ka ndakuu tee ka du'u ndee fia, te divi ni te ka dia'a
fia nu tee iyo jnifiu kua'a xe ki tee fia te jnu'u? 7 ;Tuu da'a ni
kuenda xe divi ni te ka xeku ndee Iya Nyosi o Iya tejnuni nu o a?
8Va'a deen ka da'a ni nuxe ka fiendetu ni ley
Iya Nyosi xe xodo jnuni nu tutu ya xe ka'an:
Kuini va'a ni nu taka ga fiaxivi diukan nava'a
kuini va'a ni nu maa ni.

9 Nuxe ka fieni ini ni xe ka iyo fiaxivi kanuu ga madiga xeku
ga fiaxivi, kuini ka'an xe fiatuu ka fiendetu ni ley Iya Nyosi
xe ka'an xe in xe u'u kuu, divi kuu in xika kuechi kuu.

10Nuxe iyo in fiaxivi xe fiendetu i taka ley Iya Nyosi
ko danaa ni ga te fatuu ni fiendetu i in di'na y dii na
kutadi ini o xe fiatuu fiendetu i taka nyaa ley.

11 Maa Iya Nyosi ni ka'an jnu'u xa'a:

Ma ki kava tuu ni ii inga fiadi'i xe fiadi fiadi'i ni kuu fa.

Te divi ni maa ya ni ka'an jnu'u xa'a:

Ma ka'ni ni inga faxivi.

Na ka'an o xe ka fiendetu ni jnu'u ki'na ga, te ma ki kava
tuu ni ii inga fiadi'i xe Aadi fiadi'i ni kuu fia. Ko nuxe fiatuu
ka fiendetu ni jnu'u ku uu, te ki ka'ni ni inga fiaxivi, jkuini ka'an
xe ka ndakuu ni flaxivi xe fiatuu ka fiendetu i ley Iyanyosi!

12Divi ku madi ki kana jnu'u ndeva'a xu'u ni, te dani jna'a
madi ki da'a ni xe xa'a xe xukan chi xee in kivi xe kundaa
kuechi o, ko nuxe nukoo o nava'a dane'e fa ley Iya Nyosi, daa
te ma kundi'ni deen o chi ma kenekava o da'a o xe u'u.

13]ya Nyosi o chi ma kunda'vi ini ya fiaxivi xe fiatuu
ni kunda'vi ini i inga fiaxivi, ko nuxe ni kunda'vi ini i
taka ni ga faxivi, ma xu'u i orre xe dandaa ya kuechi i,
chi ka'an ya xe nda'vi i, te kunda'vi ini fia jna'a ya

Tuu na ni kuenda xe ka'an o xe fiejnu'u o
Iya Jesiis, nuxe fiatuu ka fiendetu o jnu'u ya

14Nani, ku'va, ¢Na ni kuenda xe ka ka'an ni xe ka fiejnu'u ni
Iya Nyosi ni ini ni anu ni nuxe fiatuu ka da'a ni in xe va'a, xe fiatuu
ka fiendetu ni te fiatuu ka dakikuu ni jnu'u ka'an ya a? ;Ka fieni
ini ni xe ndogani xe ka fiejnu'u ni ni ini ni anu ni te dakaku fia ya?

15Nuxe iyo nde in fiani o di ku'va o xe fiatuu neva'a i
da'ma kui'nu i te kumani xe kaji i, 16te ka'an ni nu i

—Koto kuee ni ichi nu'u ni, madi kuijnuni kajin
chi vijin deen da'a, te kaji va'a ni dita
kua'a xe chitu va'a chii ni.

Kuedi xe ka'an ni xe kunda'vi ini ni i ko nuxe fatuu ni ifia'a ni
da'ma kui'nu i, fiatuu ni ifia'a ni ndeyu kaji i, tuu na ni kuenda.

17Diukan ni kuu jna'a nuxe ka'an o xe ka fiejnu'u o
Iya Jesis, ko nuxe fiatuu kunda'vi ini o inga faxivi te
fiatuu ka da'a o xe va'a, tuu na ni kuenda.

18Vetuni kendita in fiaxivi ka'an:

Ndijin chi fiejnu'u ni, te maa da chi da'a da xe va'a,

ko kufia'a da nu fiaxivi xukan:

Dane'e fia ni xe fiejnu'u ni Iya Nyosi kuedi xe ma da'a ni
xe va'a, te dane'e fia da xe fiejnu'u ndijia
ndaa da Iya Nyosi chi da'a da xe va'a.

19 :Ka ini ni xe in di'na Iya Nyosi iyo a? jNuxe
ndaa, naka va'a! ¢Ka ini jna'a ni xe tachi
u'u, ka fiejnu'u i xe iyo Iya Nyosi ko uni
ka ni'i deen i xe ka xu'u i nu ya a?

20;Ma ki kava nee ni! Ki ndakuini ni te ki kueta'vi ni
xe flatuu na ni kuenda xe ka'an ni xe fiejnu'u ni
Iya Nyosi nuxe fatuu da'a ni xe va'a.

211n jna'a o tee ni iyo nde ki'na ga xe ni xu nani te Abraham,
ni fiendetu te jnu'u ni ka'an Iya Nyosi chi ni chonee te de'e te
Isaac nu naa xe ndadoko te i, te xexe'e xe ni dakikuu te jnu'u
ni ka'an ya divi ku ni tuu ini ya xe ika ndaa te ichi ya. 22 ;Ni
fieku'un ini ni a?, nuxe fiejnu'u o Iya Nyosi, da'a o xe va'a, te
nuxe da'a o xe va'a kuini ka'an xe fiejnu'u ndijia ndaa o Iya Nyosi
ni ini ni anu o. 23 Te dia'a ni xejna'a jnu'u Iya Nyosi xe ka'an:

Ni fiejnu'u Abraham Iya Nyosi ni ini ni anu te, divi
ku ni fieta'vi fia Iya Nyosi xe kuu te in
flaxivi va'a xe ika ndaa te ichi ya.

Dia'a ni kuu divi ku ni ka danani fia i xe amigo Iya Nyosi kuu te.
24Vijna ka ini ni xe ka'an maa Iya Nyosi xe fiaxivi
va'a ka ndakuu o nuxe ka da'a o xe va'a te fAadi
madi'na xe fiejnu'u o xe maa ya kuu Iya Nyosi.
25Te dia'a ni ndo'o in fia'a ni xu nani Rahab, xe nde ki'na
deen ga, ni xu da'a fia xe u'u, ko ndogani xe ni da'a fia xe
va'a, divi ku ni fieta'vi fia Iya Nyosi xe kuu fia in fiaxivi
va'a. Chi ni fieta'vi fia uu tee ni tenda'a Josué, te ni chiva'a

fia fia ini ve'e fAa, te ni chindee fia fia xe ni ka ndee te inga
ichi kua'a xe ma ki ndani'i fia fiaxivi te ki ka'ni fia i.

26 Chi diukan kuu orre i'i o xe kana anu o te xiki kufiu o
chi ndiyi ga ni kuu, te diukan kuu jna'a nuxe fiejnu'u o
Iya Nyosi ko fiatuu da'a o xe va'a, mudu ndiyi ga ni kuu o.

Na kani ini va'a o nandede ka'an o

Nani, ma ki kani ini ni xe mestru ki kukuu taka nyaa ni.
Chi xe ka ini o xe taka nyaa da xe ka ndakuu da mestru,

kue'e ga kuechi da kundaa nuxe ka dane'e va'a da jnu'u
Iya Nyosi, ko fiatuu ka fiendetu da jnu'u ka dane'e da nu faxivi,
te kuini ga da jnundo'o orre xe dandaa ya kuechi da.

2Ichi ndaa xe taka o ka da'a kue'e xe u'u. Ko nuxe nde in
flaxivi ma kivi ma fiuu ga da'a i ni in xe u'u, te fatuu ka'an
ndeva'a i nu ni in fiaxivi orre ka'an i, kuini ka'an xe in faxivi
va'a deen kuu i. Nuxe ndaku i kutaji i xaa i orre kuini i xe ka'an i
in jnu'u ndeva'a, kuini ka'an xe tejnuni jna'a i nu xiki kufiu i.

3Nuxe na jnaa o frenu xu'u in kiti, fiendetu ti nu o te
kuini ka'an xe tejnuni o nu ti chi ni kutaji o ti.

4Te dani jna'a taka barcu, kuedi xe na'nu deen nu, te kuedi
xe ni'i deen xe'e tachi xe uni chinda'a fia, te da'a i xe ki'i iama
nu, ko tee dakaka nu fieni ini te ndee ichi ki'i nu. Te fiejnifiu te
in xujnu lu'li xe nani timu, xe da'a xe na ki'i nu ichi kuu ini te.

5Te diukan kuu jna'a o ii xaa o, kuedi xe lu'li deen fiunee
xu'u o, iyo jiunee fia nu u'u orre Aatuu fieni ini o te ka'an o.

Kuedi in tindiki fiu'u na ndava in xuku, ndaku chu'un
in xuku ka'nu deen fiama ni danaa in tinduu ka'nu.

6Xaa o da'a xe fiekona'a in jnu'u ka'an o divi ku mudu in
xaa fiu'u kuu, chi kuedi xe lu'li ko ndaku tejnuni nu taka ga
xiki kufiu o, orre ka'an o in jnu'u ndeva'a, ndaku jnaa fia nu
u'u, ndaku danaa xiki kufiu o te ndaku jnaa fia andeya.

71In fiaxivi kuu tejnuni i nu taka kiti deen, kiti ka ndechi,
koo, ii taka chaka xe ka iyo ti nu ndute mar. 8Ko fia
ka ndaku o tejnuni o nu xaa o xe ma ka'an ga o in jnu'u
ndeva'a, nanu kuu xe xaa o kuu mudu in kiti xe fia xoo na
ndaku damasu ti te dani jna'a iyo kue'e venenu ti.

90rre xe ka'an o, fiejnifiu o xaa o xe ndachifiu'u o
Iya Nyosi Iya kuu tata o, te divi ni xaa o fiejnifiu o xe
ka'an u'u o di kaji o diki inga fiaxivi. Ko fia vetuga, chi

Iya Nyosi o ni da'a ya taka fiaxivi nava'a kaa maa ya. 19 Divi ni
xu'u o vekana jnu'u va'a, te divi ni xu'u o vekana jnu'u
ndeva'a. Nani, ma ki da'a ni diukan chi fia vetuga.

In nuu kee ndute ma kuu kee ndute vidi ii ndute
u'va. 12Dani jna'a in jnutini'iu ma kuu tee nu tikava,
te in xujnu uva ma kuu tee nu tini'fiu. Nani, dani jna'a
ma kuu kee ndute vidi nu kee ndute u'va.

Xenijnuni Iyanyosi

13 Nuxe ndijna'a maa ni iyo in fiaxivi xe tu'va deen i, xe
fieku'un va'a ini i jnu'u Iya Nyosi, kanuu deen xe na kaka
ndaa i ichi ya, kua'a xe taka ga fiaxivi kuu ki kuini i xe tu'va i,
te neva'a i xenijnuni Iya Nyosi, chi fiatuu ndakuejnu'u i
maa i. 1¥Ko nuxe ka kukuedu ini ni, ka ndakuejnu'u deen ni
maa ni, te ka xejna'a ni, ma kuu ki ka'an ni xe tu'va deen ni
xe neva'a ni xenijnuni Iya Nyosi, chi fiatuu ndaa.

15 Chi xenijnuni xukan fiadi xenijnuni Iya Nyosi kuu, chi
xenijnuni fiaxivi ka iyo nu fiu'u kuu, xenijnuni fiaxivi ka da'a
xe u'u, xenijnuni ni maa i, xenijnuni tachi u'u kuu.

16Nuxe iyo jnu'u kuifiu, jnu'u kukuedu ini, jnu'u
kiti'ni, te deen ka ndakuejnu'u i maa i, te ka da'a i
ndidaa nuu xe u'u, ma kuu ki kunukoo va'a i.

17Ko xondo neva'a xenijnuni xe veji xe ni tenda'a
Iya Nyosi, da'a i taka xe va'a xa'a:

Ki'na ga, ika ndaa i ichi ya kua'a xe na kundoo anu i.
Dani jna'a fiu'u kuee anu i, fatuu kiti'ni i nu inga Aaxivi.
Va'a deen ini i chi chindee i inga faxivi.
Dani jna'a nda'vi ini i chi chindee i faxivi

ka fiunee in jnundo'o.
Inuu kunda'vi ini i taka Aaxivi.
Dani jna'a Aatuu danda'vi i chi ka'an i maani

ichi ndaa, ni ini ni anu i.

18 Ko xondo kana iin nu fiaxivi ka dakiti'ni jna'a kua'a xe ki
ndumani nujna'a i, fiaxivi xa'a fiendetu i nava'a kuu ini Iya Nyosi,
ndee maa ya ka'an xe nda'vi i te kunda'vi ini ya taka fiaxivi.

Naxondo kufie'nu nu ni, xe u'u di Iyanyosi

¢Naku ka dakiti'ni jna'a ni te ka xejna'a ndijna'a
maa ni a? jKuini ka'an xe ka fiunee kue'e deen ga
xe u'u anu ni, te xe u'u xa'a tejnuni nu ni!
2Kuini ni in xe kuini ni ko fiatuu ka ni'i ni, uni ka fie'ni
jna'a ni, ka kukuedu ini nujna'a ni. Ka dakiti'ni jna'a ni, te uni
ka xejna'a ni ndogani xe fiatuu ka ni'i ni in xe ka kuu ini ni.
Ko fiatuu ka ni'i ni in xe ka kuu ini ni, chi fiatuu ka ikan ni nu
Iya Nyosi. 3 Te nuxe ka ikan ni, Aatuu tee ya chi fia kua'a ni
kakan ni, chi ini ya xe fiu'u ini ni xe kuejnifiu ni nu kuini xiki
kufiu ni te kuenda da u'u ni maa ni chi ma kuejnifiu va'a ni.
4 ¢Naku fiatuu ka kumani ni ii Iya Nyosi te fiatuu
ka fiendetu ni jnu'u ya a? ;Naku fiatuu ka ini ni xe nuxe mani
deen ka kuu ni ii xe u'u, te ka da'a ni xe u'u xukan kuini
ka'an xe kiti'ni ni nu Iya Nyosi a? Chi dia'a iyo, nuxe kuini ni
xe da'a ni xe u'u kuini ka'an xe kiti'ni ni nu Iya Nyosi.
5 ;Naku fiatuu ka fiejnu'u ni jnu'u ka'an nu tutu Iya Nyosi a?

Xe Iya Nyosi kunda'vi ini deen fia ya te kukuifiu fia ya,
chi kuini ya xe maani ya ndachifiu'u o divi
ku ni jnaa ya espiritu ya ini anu o.

6Iya Nyosi mani deen kuini ya nu o xe kunda'vi ini deen
fia ya te chindee fia ya. Dia'a nava'a ka'an nu jnu'u ya:

Natuu jna'a ini Iya Nyosi fiaxivi xe ka ndakuejnu'u i
maa i, ko fiaxivi fiatuu ka ndakuejnu'u i maa i
mani deen kuini fia ya te kunda'vi ini fia ya.

7Ni ini ni anu ni kuendetu ni nu Iya Nyosi te dakikuu ni
jnu'u ya, kua'a xe chindee fia ya xe ma kenekava ni
xe da'a ga ni xe u'u daa te kunu tachi ki'i i.

8 Kuajna'a ni nundeku Iya Nyosi daa te xejna'a ya
nundeku ni, ndijin xe ka da'a ni xe
u'u, kakan ta'vi ni xe na ndakune ya
nda'a ni te na ndada'a ya anu ni kua'a
xe na ki kunukoo va'a ni.

Te taka ni xe fiatuu ka ika ndaa ni ichi Iya Nyosi, xexe'e
xe dani jna'a ka kuu ini ni xe ki chindikun ni
xe u'u iyo fiuu fiaxivi: Ki ndakani ini ni,
kua'a xe ki kukuu ni fiaxivi xe Aatuu
ga iyo jne'e anu i nu Iya Nyosi.

9Te xexe'e taka xe u'u xe ka da'a ni, ki ndakani ini ni, ki
jnau ini ni, te ki nda'yu deen ni. Kuedi xe
ni ka xeku deen ni, ko vijna ki nda'yu ni.
Te kuedi xe iyo ni ka kudii ini ni, ko
vijna ki kukueka ga ni ini ni.

10Ma ki ndakuejnu'u ni maa ni, te xee in kivi xe maa
Iya Nyosi ndakuejnu'u fia ya.

Ma ki ka'an ni jnu'u inga faxivi

11Nani, ku'va, ma ki ka'an jnu'u jna'a ni. Chi nuxe ki

ka'an u'u ni diki in fiani ni, di ki dandaa ni kuechi fiani ni,
kuini ka'an xe ki ka'an u'u ni diki ley Iya Nyosi, te xe

ka fieni ini ni xe fia vetuga ley ya. Chi nuxe dia'a ki da'a ni,
fiatuu ka fiendetu ni ley ya xe ka'an xe kuini va'a o nu taka
ga fiaxivi, ko ka kuu ini ni xe ki koto ndee ni nuxe vetuga
ley Iya Nyosi. 12Madi'na maa dii Iya Nyosi dandaa kuechi
o, Iya dakaku fia, te da'a ya xe naa fiuu Aaxivi. Ko maa ni,
¢naxondo kuu ni, xe dandaa ni in kuechi inga fiaxivi a?

Natuu ini o nandede kukuu nu kua'an ga o

13Ki kunini do'o ni jnu'u xa'a:
Vetuni xe ndijna'a maa ni ka iyo faxivi xe ka ka'an i dia'a:
Vijna di xujnee ki'i koyo da fiuu xukan, te xukan ki
koo da in kuiya, kua'a xe ki diko da in
ndajnifiu, te dia'a ki ni'i da mediu.
14Ko fatuu ka ini ni nandede kukuu xujnee, nuxe ki kuteku
ga ni, di fia'a. Chi taka faxivi ka ndakuu i mudu in viko nu'u, di
xoko xe kendita nu ndute in nudi'na ni orre ido te, xuka te naa.
15Divi ku, va'a deen ga nuxe ki ka'an ni dia'a:
Nuxe kuini maa Iya Nyosi, ki kuteku ga da, te kuu ki
da'a da jnifiu xa'a, di jnifiu xukan.
16Ko fiatuu ka ka'an ni dia'a, chi ka ka'an ni xe
ka ini ni taka nava'a kukuu nu kua'an ga o, xexe'e xe iyo
ka ndakuejnu'u ni maa ni, te taka xa'a kuu in xe u'u.
17Ko xondo ka ini ndexe kuu xe va'a te fiatuu ka dakikuu i
xe ki da'a i, xukan kuu in xika kuechi nu Iya Nyosi.

Nyavu kana iin te nu faxivi kuika

Ndijin xe ka ndakuu ni fiaxivi kuika ki kunini do'o ni

5 jnu'u xa'a: Ki nda'yu ni, ki kana xiki ni, ki jnau ini ni chi
ka'nu deen jnundo'o veji nu ni veji in jnama ki kunee ni.

2Chi ki te'yu taka nyaa xe kai neva'a ni te ki kaan tikidi taka
da'ma ni. 3 Taka xe neva'a ni, kuu mediu di oro di plata, ndondoo
ki kuido fiufiu te ki te'yu, te xe kachi maa te'yu, y xe ni ido Aufiu
kukuu orre kundaa, te divi ni mediu ni xe ni ido fiufiu ndachu'un
fia, na xejna'a orre xe na kundaa kuechi ni nu Iya Nyosi.

4Ndogani xe deen ni ka danda'vi ni fiaxivi ni ka dakee
itu ni xe Aatuu ni chixa'vi ni i, divi ku ka ka'an kuechi i, te
Iya Nyosi Iya tejnuni nu o, nini do'o ya xe ka dandaku i,
divi ku xejna'a in kivi xe dandaa ya kuechi ni.

5Xe ka iyo ni fiuu fiaxivi xa'a, ndogani xe ka iyo mediu ni kue'e
deen xe ka fiee ni xe ka da'a ni xe u'u nava'a kuu ini xiki kufiu ni,
te iyo va'a dii ka kuu ini ni, mudu in kiti tata xe ni nduu ti xe ki
ka'ni fia jito'o ti xe kukuu ti kufiu, diukan ni jna'a ka kuu jna'a ni.

6Iyo faxivi va'a xe fiatuu naku ka da'a i te orre
ka dandaa ni kuechi i uni ka tekuechi ni'i ni i, te ndogani
xe flatuu ka'an ndee i maa i uni ka fie'ni ni i.

Nini kai ndetu ni xe ndii Iya Jesis ki ndaka'an ni Iyanyosi

7Ko maa ni fiani, ku'va, ki ku'un kuee ini ni, te ma ki kava
xachi ini ni te ki kundetu ni nde maa kivi xe ndii Iya Jesus.
Diukan nava'a ka da'a faxivi ka chi'i tata xe ka xu ndetu i
nde na kuun davi te ka chi'i i tata, dani jna'a ka xu ndetu i
kuenda xoo0 kua'a xe ki ndatejna'a i niii i. Chi ndetu kuee i,
nde orre na kue'nu viyu, te ndetu kuee i nde orre na tena'a
viko davi. Xuka te dakee i, te ndani'i i kue'e nifii. 8Dani
jna'a maa ni, ki ku'un kuee ini ni, te ki kundee ini ni, ma
ki ndaxu'u ni, chi vekuxajni deen xe ndii Iya Jests.

9Nani, ku'va, ma ki kuxika ini ni ndijna'a maa ni,
ma ki tejna'a jnu'u ndijna'a maa ni, chi xenuu
ndii Iya Jests, xe dandaa ya kuechi ni.

10Nani, ku'va, ki dakua'a ni nava'a ni ka xu iyo tee nde
ki'na ga, tee ni xu ndakani jnu'u ni xu ka'an Iya Nyosi nu te,
xe ni ka xu ini deen te jnundo'o ko ni ka kundee ini te, ni
ka chindikun te Iya Nyosi, te diukan ki da'a jna'a ni. 1! Kai nda'a

xifiu'u o taka tee ni ka ini deen jnundo'o, te ni ka kundee ini
te. Ni ka xu teku do'o ni xe ni iyo in tee ni xu nani Job xe ni
kundee ini te taka jnundo'o ni ndo'o te, te maa Iya Nyosi o ni
chindee fia. Taka xe ni da'a Iya Nyosi o xa'a kuini ka'an xe
ka'nu deen ini ya te dakanu ini ya taka xika kuechi o.

12Dani jna'a maa ni, fiani, ma ki ka'an ni na jitonyusi di
nanyusi, ma ki ka'an ni, "Xa'a inu ni kandii te xa'a kee ya", nuxe
ka ka'an ni xe "daa" ki dakikuu ni xe "daa", te nuxe ni ka'an ni
xe "fia'a" uni ma ki da'a ni te na kukuu xe "fia'a." Te ki ka'an ni
maani jnu'u ndaa, chi Iya Nyosi dandaa ya kuechi ni xexe'e in in
jnu'u xe ka ka'an ni xe fiatuu ndaa, kua'a xe ma kuini u'u fia ya.

13 Nuxe iyo nde in ni maa xe jnau ini i, na ndaka'an i Iya Nyosi.
Te nuxe iyo nde in ni xe ka kudii ini i, na kata i in xaa nu Iya Nyosi.

14Te nuxe iyo nde in ni xe ka ku'u ni, kana ni tee fie'nu
xe ka fie'nu ichi te Aaxivi xe ka fiejnu'u i Iya Jesus, kua'a
xe na ki chi'i te aciti diki fiaxivi ku'u, te ki kakan ta'vi te
nu Iya Nyosi xe na ndada'a fia ya. 1>Te xondo ndaka'an
Iya Nyosi ni ini ni anu i te fiejnu'u i xe ndu'va faxivi ku'u,
maa Iya Nyosi ndada'a fiaxivi ku'u un, te nuxe ni da'a i
xika kuechi divi ni maa Iya Nyosi dakanu ini fa.

16 Divi ku, ki ndakani nujna'a ni xika kuechi ni, te ki
kakan ta'vi ni nu Iya Nyosi xe kunuu ndijna'a maa ni,
kua'a xe na ndada'a fia Iya Nyosi. Chi in fiaxivi va'a
xe ika ndaa i ichi Iya Nyosi, orre xe ikan ta'vi i nu ya,
kue'e deen xe da'a ya xe ikan ta'vi fiaxivi xukan.

17Ni iyo in tee ni xu nani Elias, xe ni xu ndakani te jnu'u ni
xu ka'an Iya Nyosi nu te. Kuedi xe ni xu kuu te in fiaxivi ndeva'a
ni nava'a ka kuu maa o, ko ni ikan ta'vi te xe ma kuun davi
te ni fiejnu'u te ni ini ni anu te xe ma kuun davi, te ni xejna'a
xe flatuu ni kuun ya uni kuiya dava. 18 Xuka te ni ndaka'an
tugu te Iya Nyosi xe na kuun ya, te ni tena'a ya kuun ya te ni
ndukuii xuku, te ni kua'a deen xe ni ka chi'i te nu fiu'u.

19Nani, ku'va, nuxe nde in fiani o ni ika xata, te ni
dandoo i Iya Nyosi, te inga fiani o kana iin nu i, te ndakani
ini i, te ndivi nduu tugu i kuejnu'u i ichi ndaa dane'e fa
Iya Nyosi o, 20ki nukui'nu ini ni taka jnu'u xa'a: Xondo
ndaku xe kana iin nu in fani o xe ndivi nduu tugu i ichi
Iya Nyosi, mudu dakaku fia i, chi fiani o ma ki'i i andeya,
te maa Iya Nyosi dakanu ini ya taka xika kuechi i.



